Meddwl am Marc


Marc  Pennod 2  adnodau 1- 12. 

Iesu’n iacháu dyn wedi ei barlysu.

Cwestiwn: Beth oedd y ffordd ymatebodd pobl at Iesu pan aeth Iesu i  Gapernaum?
Aeth rhai, fel y dyn wedi ei barlysu i chwilio amdano, eisiau ei glywed, a hyd yn oed dorri twll yn y to i weld Iesu. Ond roedd eraill, fel arbenigwyr y Gyfraith, y rhai a ddylai ei dderbyn, yn gwrthod credu mai fe oedd Mab Duw.

Ydy’r dorf yn help neu’n rhwystr i’r dyn weld Iesu? (adn 4)  Ydy ffrindiau’r dyn yn rhoi’r gorau iddi wrth weld nad oedden nhw’n gallu mynd yn agos at Iesu? Roedd y dyrfa yno i wrando ar eiriau Iesu (adn 2).  Oes posib bod rhywun sy’n gwrando’n unig ar Iesu yn rhwystro rhywun sy wir angen gweld Iesu?

Cwestiwn: Ydy abenigwyr y Gyfraith yn ymateb yn wahanol at Iesu i’r dyn oedd wedi ei barlysu? Ydy’r ymateb yn sioc i ni?  Mae Duw’n disgrifio ei air fel cleddyf llym dau finiog, a dydy Iesu ddim yn cynnig gwlân cotwm o neges i ni!  Ydy hi’n syndod felly fod geiriau Iesu yn creu rhwyg rhwng pobl â’i gilydd? 

Wrth iacháu’r dyn oedd wedi ei barlysu, beth arall ddywedodd Iesu wrtho?

“mae dy bechodau wedi eu maddau. ”(adn 5)
Pam oedd arbenigwyr y Gyfraith mor flin gyda Iesu? Beth oedd y gallu i faddau’n dangos am berson Iesu?(adn 7)  Dydy Iesu ddim yn fodlon ar ddweud hyn unwaith ac mae’n dweud hyn yn gryfach yn adn 10.  Mae e eisiau i bobl wybod mai fe yw Mab y Dyn.

Beth yw’r tri pheth mae Iesu’n dweud wrth y dyn? 

Dyna’r union beth mae’r dyn yn wneud.  Beth yw effaith hyn ar y bobl? Beth yw effaith hyn arnon ni? Ydyn ni’n fodlon gwrando ar bopeth mae Iesu’n dweud wrthon ni a gweld pobl o’n cwmpas yn dweud,

“Dyn ni erioed wedi gweld dim byd tebyg i hyn” (adn 12)

Darllenwch adnod 8.  Beth mae hyn yn dweud am Iesu?  Weithiau rydyn ni’n meddwl ein bod ni’n gwybod beth mae pobl eraill yn meddwl.  Does dim rhaid i Iesu ddyfalu achos mae e’n gwybod beth sy’n digwydd ym meddyliau pobl. (adn 8)

Cwestiwn: Beth mae’r iacháu yn dweud wrthon ni?

Beth bynnag yw’n helyntion ni, beth bynnag sy’n ein blino mewn bywyd. Beth bynnag yw’r ‘matresi’ sy gynnon ni i bwyso arnyn nhw – os rhown ni’r cyfan i Iesu mae’n bosib iddo fe wneud rhywbeth rhyfeddol gydag e.’.

Gweddi: Helpa ni i chwilio amdanat ti trwy ba bynnag ffordd posib. Helpa ni i wrando ar yr hyn wyt ti’n ei ddweud wthon ni.  Iachâ ni o unrhyw barlys sydd arnon ni, fel y byddwn yn dy foli am yr hyn wyt ti wedi ei wneud yn ein bywydau ni ac ym mywydau’r rhai sydd o’n cwmpas. Gofynnwn hyn yn dy enw’n unig.  Amen.

